
Á fundi allsherjar- og menntamálanefndar 29. mars sl. kom fram beiðni um að dómsmálaráðuneytið taki 
saman stutta umijöllun um Haga samstarfið.
Haga samstarfið er samstarf Norðurlanda um almannavarnir. Markmið samstarfsins er að efla öryggi 
almennings með því að auka og styrkja samstarf Norðurlanda um almannavarnir. Norðurlöndin skiptast 
á að fara með formennsku í Haga í eitt ár í senn. Ísland fer með formennsku í Haga samstarfinu á þessu 
ári, 2022.
Á vettvangi Haga hittast fulltrúar Norðurlandanna og ræða helstu áskoranir á sviði almannavarna. 
Haldnir eru 2-4 embættismannafundir á ári. Framkvæmdaraðilar hittast 1-2 á ári. Þá eru ráðherrafundir 
haldnir einu sinni á ári. Haga samstarfið er eini vettvangurinn þar sem þeir ráðherrar Norðurlandanna 
sem ábyrgir eru fyrir almannavörnum hittast sérstaklega til að ræða saman um almannavarnir.

Haga samstarfið er í sífelldri þróun. Fyrirkomulagið er þannig að vissum verkefnum er forgangsraðað 
til tveggja til þriggja ára í senn. Síðan er unnið að þeim með skipulögðum hætti, t.d. með námskeiðum, 
æfingum og rannsóknum. Embættismenn og framkvæmdaraðilar vinna verkefni í náinni samvinnu. 
Síðustu tvö árin hefur áherslan innan Haga verið á varnir gegn skógareldum og ógnum sem stafa af 
eiturefnum, sýklum, geislun, kjarnorku eða sprengiefnum og neyðarfjarskipti. Á ráðherrafundi 14. 
desember sl. var ákveðið að á næstu tveimur árum verði megin áherslan í Haga samstarfinu á 
loftslagsbreytingar, gistiríkjastuðning og helstu aðgerðir stjórnvalda í kjölfar þess lærdóms sem draga 
má af áskorunum tengdum covid-19 heimsfaraldrinum.

Haga og Nordefco héldu sameiginlegan fund í október 2021 og hafa áhuga á frekara samstarfi. Settur 
hefur verið á fót ad hoc vinnuhópur skipaður fulltrúum Norðurlandanna á þessum vettvangi. Hópurinn 
mun skila af sér skýrslu í lok júní á þessu ári.
Fjallað er um Haga samstarfið í svo kallaðri Enestam skýrslu sem kom út í nóvember 2021. Fulltrúar 
Haga samstarfsins hafa áhuga á því að auka umræðu um Haga samstarfið með auknu flæði upplýsinga 
um samstarfið og verkefni þess.


